
GİRİŞ
son zamanlara qədər əksər nəqliyyat müəssisələri yalnız daşıma xidməti yerinə yetirir, digər xidmət növləri barəsində fikirləşmirdilər. Bu, nəqliyyat sahəsində bazar münasibətlərinin və konkurensiyanın olmadığı şərait üçün təbii hal hesab olunurdu. Yeni iqtisadi şərait, nəqliyyat xidmətləri bazarının formalaşması, nəqliyyat müəssisələri arasında konkurensiyanın yaranması və güclənməsi inkişaf etmiş iqtisadiyyata malik ölkələrin nəqliyyat sisteminin fəaliyyətinin öyrənilməsini tələb edir. Nəqliyyatın işinin təşkili və planlaşdırılması praktikasında «nəqliyyat xidməti» anlayışı geniş istifadə olunmağa başlayır.

Məlumdur ki, ictimai təsərrüfatın müxtəlif sahələrində materiyanın və təbiət hadisələrinin formasının dəyişdirilməsi və çevrilməsi ilə bağlı olmayan və ictimai faydalı əmək fəaliyyəti ilə əks olunaraq xüsusi istehlak dəyəri yaradan iş növləri xidmətlərə aid edilir. Bilavasitə maddi məhsul istehsal etməyən iş növləri  də (məsələn nəqliyyat, rabitə və s.) xidmətlərdir.

Xidmət təklif edən fəaliyyətin xüsusiyyətləri aşağıdakılardır:

· Xidmətlər onların təklif olunma prosesindən kənar mövcud ola bilməzlər (yəni onlar toplana bilməzlər);

· Xidmətlərin satışı faktiki olaraq iş prosesinin özünün satışı deməkdir, buna görə də xidmətlərin keyfiyyəti iş prosesinin özünün keyfiyyəti ilə müəyyən olunur;

· Xidmətlər yalnız müəyyən vaxt və konkret yer və ya istiqamətdə  konkret istehlak dəyərinə  malik olurlar ki, bu onların xidmətlər bazarında dəyişdirilmə  imkanını məhdudlaşdırır;

· Nəqliyyat xidmətləri maddi istehsal prosesinin əvvəlinə və ya sonuna aid olur.

Nəqliyyat xidməti dedikdə, təkcə yük və sərnişinlərin yerdəyişməsi yox, həmçinin nəqliyyat prosesinin tərkib hissələrinə aid olmayıb, onun hazırlanması və yerinə yetirilməsi ilə bağlı olan əməliyyatlar da daşa düşülür. 
Ümumiyyətlə, nəqliyyat xidmətinə aşağıdakıları aid etmək olar:
· Yük və sərnişinlərin daşınması;
· Yükləmə - boşaltma işləri (yükləmə, boşaltma, boşaldıb - yükləmə, sərnişinlərin bir nəqliyyat vasitəsindən digərinə oturdulması, anbar daxili əməliyyatlar);
· Yüklərin saxlanması;
· Nəqliyyat vasitələrinın hazırlanması; 
· Nəqliyyat vasitələrinin icarəyə verilməsi;
· Təzə və təmir edilmiş nəqliyyat  vasitələrinin bir yerdən başqa yerə sürülməsi;
· Digər xidmətlər.
Xidmətlər nəqliyyat müəssisəsinin əsas fəaliyyəti ilə qarşılıq​​lı əlaqə əlamətinə görə (özündə bu və ya digər şəkildə daşıma ele​​menti əks etdirən) daşıma  və qeyri daşıma kimi iki yerə bölünür.

Xidmət olunan istehlakçının növünə görə xidmətlər – (qeyri nəqliyyat müəssisə və təşkilatlarına göstərilən) kənar və daxili (digər nəqliyyat müəssisə və təşkilatlarına göstərilən) olurlar.

Təklif olunan xidmətlə bağlı fəaliyyət xarakterinə görə xidmətlər – texnoloji, kommersiya, informasiya və s. növlərə bölünürlər.

Təchizat kanallarının xammal, yarımfabrikatla təmin olunması və hazır məhsulun paylanması kompleks nəqliyyat problemlərinin həllini tələb edir. Hazır məhsulların paylanmasında müəssisə, firma, konsernlər məhsulun çatdırılması ilə bağlı məsələləri, yəni nəqliyyat növünün, daşıma metodlarının, nəqliyyat vasitəsinin seçilməsi və s. - başqa sözlə nəqliyyat xidməti göstərilməsi məsələlərini həll edirlər.

Nəqliyyat xidməti yük və sərnişinlərin vaxta və fəzaya görə yerdəyişməsi prosesi və bu fəaliyyətlə əlaqədar olan yanaşı işlərin görülməsidir.   

Yük daşımaları zamanı müştərilərə göstərilən nəqliyyat xidməti özündə aşağıdakıları birləşdirir:

· Yükün (malın) fiziki xassələrinə uyğun qablaşdırma vasitəsinin seçilməsi;
· Qabın üzərində markalanma, ştrix - kod və xüsusi qeydlərin aparılması;
· Unifikasiya edilmiş nəqliyyat tarasının istifadə edilməsi, yük vahidlərinin yaradılması, paketləşdirmə və konteynerləş​dirmə;
· Daşımanın və nəqliyyat vasitələrinin optimal (səmərəli, sərfəli) növünün seçilməsi;
· Düzgün yüklənmə vasitəsilə nəqliyyat vasitələrinin yük götürmə qabiliyyətindən daha tam istifadə  edilməsi;
· Yükləmə - boşaltma işlərinin görülməsi zamanı texnologiyaya riayət edilməsi;
· Yüklərin yerləşdirilməsi, anbarlarda və terminallarda malların və ehtiyatların uçotunun təşkili zamanı müasir texnologiyaların  istifadə  edilməsi;
· Müasir informasiya texnologiyalarının və kompyuterlərin tətbiqi.
Bəzi mənbələrə görə məhsulun istehsalı və realizə olunması prosesində nəqliyyat xərclərinin dəyəri məhsulun son qiymətinin üçdə birini təşkil edir. Elə buna görə də nəqliyyat, yükləmə – bo​şaltma, tara - qablaşdırma, ekspedisiya və anbar əməliyyat​ları​nın optimallaşdırılması mühüm qənaət rezervi kimi qəbul oluna bilər. 

Nəqliyyat xidmətinə olan tələbin öyrənilməsi göstərir ki, müştərilərin nəqliyyatın işinə qoyduqları əsas tələb yüklərin vaxtlı - vaxtında göndərilməsi və çatdırılmasıdır. Bu, əksər yük sahiblərinin həm istehsal, həm də mübadilə sahəsində  ehtiyatla​rın azaldılmasına can atmalarıdır. Bir sıra sahələrdə ehtiyatların saxlanmasına çəkilən xərclər buraxılan məhsulun dəyərinin 20 % - ni və daha çox təşkil edir. 

Bütünlüklə, məhsulun çatdırılması çox vaxt bir - biri ilə bığlı olmayan və müxtəlif işgörənlər tərəfindən yerinə yetirilən bir sıra ardıcıl münfərid mərhələlərə bölünür. Ona görə də belə fəza - vaxt sisteminin optimallaşdırılması kifayət qədər mürəkkəb məsələdir. 

Nəqliyyat xidməti və onun xarakteri daşımalara olan tələbi müəyyən edir. Tələbi səciyyələndirən parametrlərə yükün 
(gedişin) növünü və daşıma həcmini, xidmət ərazisinin ölçülərini, yük (sərnişin) axınının müntəzəmliyini, çatdırmanın təcililiyi və vaxtını, tariflərin səviyyəsini, çatdırma tsiklində malların saxlanılması gərəkliyini (sərnişinlərin düşürülüb - mindirilməsini), yük göndərənin və ya  alanın hüquqi vəziyyətini aid etmək olar. 
İnkişaf etmiş bazar iqtisadiyyatına malik ölkələrdə nəqliyyat xidməti problemlərinin inkişafında  aşağıdakı ənənələr müşahidə olunur: 
Qiymətli yüklərin daşıma həcmlərinin artması və az qiymətli yüklərin daşınmasının (və ya sərnişinlərin təcili olmayan yerdəyişmələrinin) azalması; 
Orta çatdırma məsafəsinin və beynəlxalq daşımaların payının artması;  
Bütün nəqliyyat zənciri üzrə daşımanın keyfiyyəti və müddəti üçün məsuliyyətin artması; 
Kütləvi qalaq yüklərin daşıma həcminin azalması və konteynerlər və paketlərdə daşınan ədədi yüklərin həcminin artması; 
Hərəkət tərkibinin yük götürmə qabiliyyətindən istifadənin  artması; 
Xüsusiləşdirilmiş hərəkət tərkibi ilə yük (sərnişin) daşımalarının həcminin artması; 
Daşımaların təşkilinə və nəqliyyat prosesinin idarə olunmasına loqistik yanaşmanın üstünlük təşkil etməsi.
Hal - hazırda müştərilərə nəqliyyat xidməti keyfiyyətinin artı​rıl​ması məsələləri böyük əhəmiyyət kəsb edir. Keyfiyyət dedikdə məhsulun (xidmətin) öz təyinatına uyğun hər hansı tələbatın ödənilməsinə yararlılığını müəyyən edən xassələrinin mücmusu başa düşülür. Əgər nəqliyyat kompaniyası yükü təyinatına müvafiq və  kontraktda razılaşdırılmış müddətdə itkisiz olaraq daşımağı öhdəsinə götürürsə, onda müştəri bu daşımaçıdan gələcəkdə boş dayanmanın azaldılmasını, saxlanma xərclərinin ixtisarını, çatdırma şəbəkəsinin genişləndirilməsini və s., başqa sözlə təklif olunan xidmətlərin keyfiyyətinin artırılma​sını gözləyir.

Keyfiyyətli xidmətin çox baha şey olduğu mülahizəsi səhvdir. Əksinə, qəbul olunmuş razılaşma şərtlərinin yerinə yetirilməməsi  buraxılmış səhvlərin düzəldilməsi üçün əlavə 
material və əmək sərfinə yol açır. Daşıma qrafikinin sistematik pozulması sonda müştərinin, nəqliyyat xidmətləri bazarında hörmət və yerin itirilməsinə gətirib çıxarır. 

İstehlakçılara nəqliyyat xidmətinin keyfiyyətinin əsas parametrlərinə aşağıdakılar aiddir:

· Daşımaya sifariş alındığı andan çatdırma yerinə yetirilənədək olan vaxt;

· Etibarlılıq və tələbata görə çatdırma imkanı;

· Ehtiyatların olması və təchizatın sabitliyi;

· Sifarişin yerinə yetirilməsinin tamlığı və əlçatan olması;

· Sifariş verilməsinin rahatlığı;

· Tariflərin obyektivliyi və xidmətə sərf olunan xərclər haqqında informasiyanın müntəzəmliyi;

· Kredit verilməsinin mümkünlüyü;

· Anbarlarda yükün işlənilməsinin səmərəliliyi;

· Qablaşdırmanın keyfiyyəti, həmçinin konteyner və paket daşımalarının yerinə yetirilməsinin mümkünlüyü.

Sistem yanaşma nöqteyi nəzərindən nəqliyyat - vahid loqistik xidmət prosesində qarşılıqlı təsirdə olan reqional maddi və insan axınlarının mürəkkəb adaptiv iqtisadi sistemidir. 1970 -ci illərdən başlayaraq yük nəqliyyatının istehsal və paylanma prosesi ilə orqanik birləşməsi və onun vahid «istehsal – nəqliyyat  - paylanma – xırıd» sisteminin bir bəndinə çevrilməsi prosesi baş verir. Nəqliyyat və istehsalatın təsərrüfat fəaliyyətində sinxron işinin təmin edilməsi üçün firma və kompaniyalar çox zaman «dəqiq vaxtında» loqistik sistemindən istifadə edirlər. 

Yüklərin dəqiq vaxtında və az məsrəflərlə çatdırılması üçün istehsal, nəqliyyat və istehlakın inteqrasiyası əsasında vahid texnoloji proses işlənilməli və həyata keçirilməlidir. 

Nəqliyyata daha iri sistemin bir hissəsi kimi baxan yeni yanaşma daşıma prosesinə yük alandan yük göndərənə qədər bütöv şəkildə baxmağın məqsədəuyğun olduğunu qəbul etdi. Çatdırma  prosesi yük emalı, qablaşdırılma, saxlanılma prosesləri və informasiya axınlarını  nəzərə  almalıdır. Bu, xüsusi loqistik mərkəzlərin yaradılmasına ehtiyac olduğunu göstərdi. 

Fəsil 1.  nəqliyyat xidməti və daşıma prosesi
1.1. Nəqliyyat anlayışı. Nəqliyyat məhsulu  və onun əsas xassələri
Nəqliyyat yüklərin və sərnişinlərin daşınmasını yerinə yetirən  xalq təsərrüfatı sahəsidir. Onun  xüsusi xarakterli əmək prosesləri və spesifik formada məhsulu vardır. Nəqliyyatın istehsal və ya qeyri – istehsal sahəsi olaraq qəbul edilməsi onun loqistik sistemdə qəbul olunmuş yerindən asılıdır. Nəqliyyata maddi istehsal və ya xidmət sahəsi kimi yanaşılmada ikili fikir mövcuddur ki, buna da səbəb onun  yaratdığı məhsulun xüsusiyyətləridir. 
Nəqliyyat digər maddi istehsal sahələri kimi istehlak dəyəri yaratsa da, yeni  maddi məhsul yaratmır. Nəqliyyatda istehlak dəyərini onun hərəkət tərkibinin daşıma qabiliyyəti yaradır. Daşıma qabiliyyəti  hərəkət tərkibinin sayı və xarakteris​tika​sın​dan, yolların uzunluğu və vəziyyətindən, istehsal – texniki bazanın gücündən, şürücülərin ixtisasından və s. asılıdır.
Nəqliyyatın məhsulu istehsal (minmə) yerindən istehlak (düşmə) yerinə çatdırılmış yüklərin (sərnişinlərin) tonlarla (sərnişinlərlə) miqdarıdır.  Bu məhsul başqa istehsal sahələrinin məhsulundan bir sıra fərqli xüsusiyyətləri ilə seçilir:

1. məhsulun toplanmaq və yığılıb - saxlanmaq üçün yaralı olmaması;

2. qeyri - maddilik, yəni istehlakçı nəqliyyatın məhsulunu maddi obyekt kimi hiss etmir, görmür, eşitmir və s.;

3. ayrılmazlıq – xidmətlə onu yaradanın bir - birindən ayrılmasının qeyri - mümkünlüyü;

4. fərqlilik – yerinə yetirənin eyni olmasına baxmayaraq iki eyni xidmətin olmaması;

5. nəqliyyat məhsulunun istehsalı və istehlakının vaxta görə üst - üstə düşməsi;

6. vaxta görə qeyri - müntəzəmlik.

Bütün məhsullar öz istehlak yerlərinə çatdırılana qədər tam istehsak dəyərinə malik olmurlar. Xammal, yarımfabrikat, hazır məhsul, ya da təkrar istehsal prosesində iştirak edən digər məhsullar istehlak və ya təkrar istehsal yerlərinə çatdırılmaq üçün müəyyən qədər də olsa nəqliyyat məhsulu kimi çıxış etməyə məcbur olurlar. Ona görə də nəqliyyat məhsulunun əsas xüsusiyyəti –  bu məhsulun toplanmaq və yığılıb - saxlanmaq üçün yaralı olmaması ictimai istehsal və  bölgü sistemində nəzərə alınır.

Əgər yük istehlak yerinə çatdırılmamışsa, onda yerdəyiş​məyə  sərf olunan həm hərəkət tərkibi, həm də əmək səmərəsiz istifadə olunmuşdur. Belə nəqliyyat prosesinin nəticəsində ya heç bir faydalı məhsul yaradılmamış, ya da, əgər yük aralıq məntəqəyə çatdırılmışsa «yarımfabrikat» yaradılmışdır. 

Yük və sərnişinlərin yerdəyişməsinin həm nəqliyyatın istehsal prosesi, həm də məhsulu kimi qəbul olunduğu təqdirdə, yükün hər hansı səbəbdən geri qaytarılması zamanı bu anlayışların fərqləndirilməsinə ehtiyac yaranır. Belə ki, yük geri qaytarıldıqda faktik olaraq nəqliyyat işi görülmüş olsa da nəqliyyat məhsulu yaradılmamış qalır.

1.2. Avtomobil nəqliyyatı  ilə   yük və sərnişin  daşımalarının xüsusiyyətləri
Avtomobil nəqliyyatı özünün inkişafını, yük və sərnişin daşımalarında geniş tətbiqini təmin edən bir sıra xüsusiyyətlərə malikdir.

1. Böyük manevretmə və hərəkətlilik qabiliyyəti. Avtomobil nəqliyyatı ilə yüklər istehsal (yükləmə) məntəqəsindən (yerindən) istehlak (boşaltma) məntəqəsinə birbaşa, artıq yükləmə - boşaltma əməliyyatları aparmadan, yəni «qapıdan - qapıya» daşına bilirlər. Avtomobil nəqliyyatının bu üstünlüyü əksər halda başqa nəqliyyat növləri ilə müqayisədə onun daha səmərəli və rahat olduğunu göstərir.

2. Yüksək çatdırma sürəti. Yuxarıda göstərilən xüsusiyyətinə və texniki parametrlərinə görə avtomobil nəqliyyatında çatdırma sürəti əksər nəqliyyat növlərindən yüksəkdir. Avtomobil nəqliyyatının bu xüsusiyyəti özünü kiçik məsafələrə olan daşımalarda daha qabarıq göstərir.

3. Nisbətən qısa hərəkət yolu. Avtomobil nəqliyyatı vasitələri digər nəqliyyat növlərinin yollarına nisbətən çox inkişaf etmiş avtomobil yolları şəbəkəsində yüklərin və sərnişinlərin daha qısa yollarla daşımasını təmin edir.

4. Avtomobil nəqliyyatının hərəkət tərkibinin çoxmüxtəlifliyi. Avtomobil nəqliyyatının hərəkət tərkibi təyinatı, yükgötürmə qabiliyyəti, yük tutumu, konstruktiv və iqtisadi xarakteristikalarına görə müxtəlifdir, ona görə də avtomobil nəqliyyatı növünə, həcminə və yük partiyasının ölçüsünə və s. görə müxtəlif yüklərin daşınmasını müvəffəqiyyətlə təmin edə bilir.

5. Avtomobil nəqliyyatının hərəkət tərkibi böyük keçicilik qabiliyyətinə malikdir. Bu avtomobil nəqliyyatı ilə hətta yolsuzluq şəraitində belə yük və sərnişinlərin daşınmasına imkan verir.

6. Avtomobil nəqliyyatı ilə yerinə yetirilən daşımaların bir xüsusiyyəti də odur ki, avtomobil nəqliyyatının hər  vahid hərəkət tərkibi xətdəki işini digər hərəkət tərkiblərindən asılı olmayaraq muxtar şəkildə yerinə yetirir. Bu da hərəkət tərkibindən istifadə olunmasına nəzarətin təşkilini çətinləşdirir.

7. Avtomobil nəqliyyatı ilə yerinə yetirilən daşımaların maya dəyəri nisbətən yüksəkdir. Maya dəyərinin yüksək səviyyəsi hərəkət tərkibi vahidinin yükgötürmə qabiliyyətinin kiçik olmasının nəticəsidir.

8. Avtomobil nəqliyyatında yüklərin ünvanının dəyişik düşməsi və onların yolda oğurlanması ehtimalı digər nəqliyyat növlərinə nisbətən yüksəkdir.

1.3. daşıma və Nəqliyyat prosesləri
Daşıma prosesi yükləmə məntəqəsində yükləmə əməliyyatlarının, yükün yerdəyişməsinin və boşaltma məntəqəsində boşaltma əməliyyatlarının məcmusudur.

Yüklərin daşıma prosesi ardıcıl olaraq təkrarlanan elementlərdən: hərəkət tərkibinin yükləmə yerinə verilməsi, yükləmə, yerdəyişmə və yüklərin boşaldılması – ibarətdir. Bu elementlərin yüklərin tam çatdırma əməliyyatlarını təşkil edən məcmusu daşıma tsikli və ya gediş adlanır.

Yük daşıma tsiklinin başlanğıc elementi – boş hərəkət tərkibinin yükləmə yerinə verilməsidir. Əgər yeni tsikl ondan əvvəlki tsikldə boşaltma aparılan yerdə yükləmə əməliyyatı ilə başlayırsa, avtomobilin yükləmə məntəqəsinə verilməsinə ehtiyac qalmır. Tsiklin son elementi isə avtomobilin kuzasının tam boşaldılmasıdır, bundan sonra ya növbəti tsikl başlayır, ya da avtomobil dayanma yerinə qayıdır. Aralıq məntəqələrdə avtomobilin az miqdarda yüklənməsi və ya boşaldılması daşıma tsiklinin qırılması demək deyildir – hər yeni tsikl ancaq boş hərəkət tərkibinin yükləmə yerinə verilməsindən başlanır.

Boş avtomobilin yükləmə məntəqəsinə verilməsi anından başlayaraq onun bu məntəqəyə növbəti qayıtması arasında olan bir və ya bir neçə daşıma tsikli elementlərinin məcmusu avtomobilin dövrü adlanır.

Nəqliyyat prosesi dedikdə daşıma proseslərinin çoxluğu başa düşülür. Həm daşıma, həm də nəqliyyat prosesləri yükün (və ya sərnişinin) bu proseslərə hazırlanmasını tələb edir. Daşıma hesabatlarında hesabat vahidi kimi daşıma prosesinin qəbul edilməsi daha sərfəlidir.

Nəqliyyat prosesi yüklərin yarandığı yerdən başlayıb onların istehlakı yerində qurtaran bir prosesdir. Bütün istehsal prosesləri kimi nəqliyyat prosesi də ardıcıl yerinə yetirilən ayrı -ayrı elementlərdən ibarətdir: göndərmə məntəqələrində yüklərin hərəkət tərkibinə yüklənməsi (sərnişinlərin oturdulması); yüklərin və sərnişinlərin göndərmə və təyinat məntəqələri arasında hərəkəti; təyinat məntəqəsində yüklərin boşaldılması (sərnişinlərin düşürdülməsi). Bu göstərilən üç elementin hər biri öz növbəsində daşımaların hazırlanması, təşkili və yerinə yetirilməsi ilə əlaqədar olan bir sıra əməliyyat və işlərdən ibarətdir.

Nəqliyyat prosesinin birinci elementi olan yukləmə yükün göndərilməyə hazırlanmasını, onun alıcılar və istiqamətlər üzrə çeşidlənməsini, avtomobilə yüklənməsini, bərkidilməsini, yükün avtomobilin kuzasına uyğunlaşdırılmasını, çəkilməsini və ya avtomobilə yüklənmiş yükün həcminin təyin olunmasını, yükün alınması və aparılması ilə əlaqədar olan sənədlərin hazırlanmasını özündə birləşdirir.

Yükün yerdəyişməsi hərəkət tərkibinin növünün seçilməsi, hərəkət marşrutunun təyini, hərəkətin təhlükəsizliyinin və yükün daşıma zamanı qorunmasının təmini, yükün özünün yerdəyişməsi, yolda meydana çıxa bilən texniki nasazlıqların aradan qaldırılması, hərəkət tərkibinin yolda yanacaq, sürtkü yağları, materiallarla təmini, hərəkət qrafikinin yerinə yetirilməsi məqsədi ilə hərəkətə nəzarətin təşkili və yükün vaxtında çatdırılması əsasında baş verir.

Yükün boşaldılması alıcının nəqliyyat  – maliyyə sənədləri və yükün onlara uyğun gəlməsi ilə tanışlığı, yük alan tərəfindən yükün çəkilməsi və ya həcminin təyin olunması, yükün mümkün olan itkisinin və xarab olmasının aydınlaşdırılması, yükün boşaltmaya hazırlanması (bərkitmələrin boşaldılması, yükün üstünün və bortların açılması və s.), yükün boşaldılması, yükün yük alan tərəfindən qəbulu ilə əlaqədar nəqliyyat – əmtəə sənədlərinin hazırlanması kimi  əməliyyatlardan ibarətdir.

Avtomobil nəqliyyatında yükləmə - boşaltma işləri nəqliyyat prosesinin tərkib hissəsidir. Bu əməliyyatların yerinə yetirilməsində hərəkət tərkibinin boş dayanma vaxtı onun xətdəki ümumi iş vaxtının təxminən 30 - 35% - ni təşkil edir.

1.4. daşıma prosesinin fəaliyyət göstəriciləri
Yüklərin istehsal yerindən istehlak yerinə yerdəyişməsinə maddi axının  fəza - vaxt koordinat sistemindəki  hərəkəti kimi baxmaq olar. Bu axın üç parametrlə xarakterizə edilir: daşıma həcmi, daşıma məsafəsi və yerdəyişmə vaxtı. Ümumi halda yüklərin yerdəyişməsi istehsal, istehlak və aralıq məntəqələrlə əlaqədar olur. İstehsal məntəqələrində yükün hərəkət tərkibinə yüklənməsi, istehlak məntəqələrində  - boşaldılması, aralıq məntəqələrdə isə yükün bir nəqliyyat növündən digərinə ötürülməsi və ya saxlanmaya verilməsi  yerinə yetirilir. 

Daşıma prosesinin ölçülməsi göstəricilər sisteminin köməyi ilə həyata keçirilir. Bu sistem əsas üç göstəricinin bazasında qurulur: nəqliyyat kütləsi (daşıma həcmi), nəqliyyat yolu (daşıma məsafəsi) və nəqliyyat vaxtı.

Daşıma həcmi skalyar və ya vektor kimi göstərilə bilər. Daşıma həcmi skalyar kəmiyyətlə o zaman verilir ki, yükün gələcək yerdəyişmə marşrutu məlum olmasın. Məsələn, daşımaya qəbul olunub anbarda gözləyən daş, qum, kömür  və s.  Daşıma həcminin vektor anlayışı özündə yükün həcmindən başqa yük göndərən və yük alanlar barəsində informasiyanı da birləşdirir. Bunula belə daşıma həcminin vektor anlayışı statik kəmiyyət kimi qəbul olunur, beləki, özündə gedilmiş yolu və bunun üçün lazım olan vaxtı əks etdirə bilmir. Daşıma həcminin ölçü vahidi olaraq ton qəbul edilmişdir.

Nəqliyyat yolu (daşıma məsafəsi) təkcə istehsal və istehlak məntəqələri arasındakı məsafə ilə yox, həm də özünün istiqaməti ilə səciyyələnir. Riyazi nöqteyi - nəzərdən  nəqliyyat yolu vektorial kəmiyyətdir. A məntəqəsindən B məntəqəsinə olan yol B məntəqəsindən A məntəqəsinə olan yolun eyni deyildir. Sxematik olaraq nəqliyyat yolu istehsal məntəqəsini istehlak məntəqəsi ilə birləşdirən düz xətt kimi verilir. Həqiqətdə isə konkret məsələdən asılı olaraq  nəqliyyat yolu marşrut kimi, qısa məsafə kimi və s. şəkildə nəzərə alınır. Avtomobil nəqliyyatında nəqliyyat yolunun ölçü vahidi kilometr (km) - dir. 

Nəqliyyat vaxtı olaraq daşıma prosesi üçün lazım olan vaxt kəsiyi qəbul edilir. Onun ölçü vahidi isə saat, sutka – dır.

Bu üç əsas kəmiyyətdən – nəqliyyat kütləsi, nəqliyyat yolu və nəqliyyat vaxtı – yeni törəmə kəmiyyətlər   

ifadəsinin köməyi ilə yaranır, 

burada Q – nəqliyyat kütləsi (daşıma həcmi), t;

              L – nəqliyyat yolu (daşıma məsafəsi), km;

              T – nəqliyyat vaxtı, saat;

              x, y, z – qüvvət göstəriciləridir.

Daşıma prosesinin ən mühüm natural göstəricilərinə daşıma həcmi 

(x=1, y=0, z=0) və yük və ya sərnişin dövriyyəsi 

 (x=1, y=1, z=0) aiddir. Yük nəqliyyatı üçün daşıma həcminin ölçü vahidi ton, yük dövriyyəsinin ölçü vahidi t·km, sərnişin nəqliyyatı üçün daşıma həcminin ölçü vahidi sərnişinlərin sayı (ədədlə), sərnişin dövriyyəsinin ölçü vahidi isə sər·km - dir. Burada 
[image: image5.wmf]r

 - nəqliyyatın növüdür. 

 nəqliyyat növündə 

 növ yükün daşıma həcmi

 növ yükün 

 nəqliyyatı ilə 

 məntəqəsindən 

 mən​tə​qə​si​nə daşıma həcmidir (

=1, 2, …, z; 

=1, 2, …, m; 

=1, 2, …, n).

 nəqliyyat növündə 

 növ yükün daşınmasında yük dövriyyəsi

 növ yükün 

 nəqliyyatı ilə 

 məntəqəsindən 

 mən​tə​qə​si​nə daşınmasında yük dövriyyəsidir.

 yük dövriyyəsi 

 daşıma həcmi ilə aşağıdakı kimi əlaqədədir

 növ yükün 

 məntəqəsindən 

 mən​tə​qə​si​nə 

 nəqliyyat növü ilə daşıma uzaqlığıdır (məsafəsidir).

Onda  

 nəqliyyat növündə cəm daşıma həcmi 
[image: image36.wmf]r

Q

 (yük növləri üzrə) və yük dövriyyəsi 

 aşağıdakı kimi olar:

Hər bir  

 nəqliyyatı üçün 

 növ yükün orta daşıma məsafəsi 

bütün  yük növləri üzrə orta daşıma məsafəsi

mühüm xarakteristikalardır. Bundan başqa hər bir yük növü üçün orta daşıma məsafəsi nəinki bir nəqliyyat daxilində, hətta bütün nəqliyyat sistemində də təyin olunur

 növ yükün bütün sistem üzrə cəm yük dövriyyəsi; 

 - sistemdə 

 növ yükün ilkin göndərilmə həcmidir.

İlkin göndərilmə daşıma həcminə  

 bərabər və kiçik ola bilər, ona görə ki, daşıma həcminə eyni yükün təkrar daşınmasının daxil edilməsi mümkündür.

Nəqliyyat sisteminin işini bütünlüklə xarakterizə etmək üçün cəm yük dövriyyəsi (bütün nəqliyyat növləri və bütün yük növləri üzrə)

və daşıma həcmi

istifadə olunur.

Uzun müddət nəqliyyatçılar arasında hansı göstəricinin – daşıma həcminin və ya yük dövriyyəsinin daha əsas olduğu barədə mübahisə getmişdir. Bu sual praktiki planda artıq həll olunmuşdur: əsas natural göstərici  kimi daşımaların tonlarla xalis (netto) kütləsi və daşınan sərnişinlərin sayı qəbul olunmuşdur. Yük dövriyyəsinin xalis ton·kilometrlərlə miqdarı isə ayrı - ayrı nəqliyyat növləri üzrə nəqliyyat işini xarakterizə etmək və material texniki resursların hesablanmasında və başqa məsələlərin həllində istifadə olunur.

Buna baxmayaraq nəqliyyat məhsulunun ölçüsü problemi​nin müzakirəsi davam etdirilir. Nəqliyyat məhsulunu  ölçmək üçün «tran» adlanan göstərici 

 təklif olunmuşdur ((1.1) ifadəsində x=1, y=3, z= - 2). Bu göstəricinin təklif olunmasında məntiqi mühakimə ondan ibarətdir ki, daşımaların hansı vaxt ərzində yerinə yetirildiyini nəzərə almağa imkan verən çatdırma sürətlərində olan müxtəliflik görünsün. Lakin bu göstəricinin tətbiqi halında nəqliyyat məhsulunun həcminin təyini və nəqletmə prosesinin keyfiyyət və səmərəsinin qiymətləndirilməsi məsələləri çətinləşir. «Tran» - a keçid çatdırma sürətinin süni surətdə artırılmasına gətirib çıxara bilər.

Bəzi hallarda avtomobil nəqliyyatında planlaşdırma və daşımaların həcminin uçotu işi çətinləşdikdə daşıma prosesinin ölçülməsi üçün digər bir göstərici – pullu avtotonsaat – tətbiq olunur. Pullu avtotonsaat dedikdə avtomobilin yük götürmə qabiliyyətinin müştərilər tərəfindən haqqı ödənilən vaxta hasili başa düşülür.

1.5. Əhalinin nəqliyyat hərəkətliliyi
Əhalinin istehsal və mədəni - məişət ehtiyacları ilə əlaqədar yerdəyişmələri yaşayış evlərinin mənzillərində, zavod və fabriklərdə işçi yerində, mağaza və univermaqlarda, teatr və kinoteatrların tamaşaçı zallarında, kütləvi istirahət yerlərində və s. başlayır və qurtarır. Bütün bu obyektlər sadəcə olaraq cazibə mərkəzləri və ya nəqliyyat cəzibə mərkəzləri adlanırlar. Əhalinin nəqliyyat cazibə mərkəzləri arasında yerdəyişməsini ümumi halda cazibə mərkəzlərinin daxilində yerdəyişməyə tələbatın yarandığı nöqtədən (məsələn, yaşayış evinin mənzilindən) həmin mərkəzdən (yola düşmə məntəqəsi -- YDM) çıxana qədər (məsələn, yaşayış evinin qapısı), yol düşmə məntəqəsinin qapısından təyinat məntəqəsinin (TM) qapısına (məsələn, zavodun keçidinə) və təyinat məntəqəsinin qapısından yerdəyişmənin məqsədinə qədər (məsələn, dəzgah yanında işçi yerinə və s.) olan yerdəyişmələrin məcmusu kimi təsəvvür etmək olar. 

